
John Rødgaard
Kjak síða 8

Kan en 
lagmand 
lyve og 
bedrage?

Zakarias Wang
Kjaks síða 8

69 ár 
síðani 14. 
september

Sjey – og í morgin átta – lítil 
kongaríki ymsastaðni í høvuðsstað­
num mynda landsins stýri. Nógv 
kundi verið spart við at savna alla 
umsitingina undir einari lon.

BankNordik miðsavnar í dag alt 
virksemi í høvuðsstaðnum á einum 
stað – í einum superbygningi, sum 
er bygdur at hýsa øllum virksem­
inum hjá bankanum – bæði vanliga 
bankavirksemið, tryggingarvirk­
semið og meklaravirksemið.

Endamálið er at fáa meira burt­
ur úr tilfeinginum, sum bankin 
hevur, verður sagt.

Privatar fyritøkur hava tað við 
at gera rationaliseringar og spar­
ingar. Tað merkir, at broytingar 

verða gjørdar soleiðis, at tað sama 
arbeiði kann gerast, men smidligari 
og bíligari. Hóast tað riggar í privat­
um fyritøkum, so riggar tað illa hjá 
tí almenna.

Landsstýrið – sum situr í dag 
– er skipað í sjey smá konga­
ríki: Fíggjarmálaráðið á Argjum, 
Almannamálaráðið og Heilsu­
málaráðið á sjúkrahúsøkinum, 
Mentamálaráðið á Hoyvíksvegnum, 
Fiskimálaráðið yvir við Strond, 
Vinnumálaráðið í Tinganesi, har 
Løgmansskrivstovan eisini er sum 
kransakøkufigurur.

Nógv verður tosað um at menna 
fyrisitingina. Eitt nú gongur ikki 
altíð so væl at gera lógaruppskot, 

tí fyrisitingin ikki er nóg sterk, løg­
frøðin veik og sundurbýtt í fleiri 
aðalráð. Fyri sløkum mansaldri síð­
ani húsaðist øll fyrisitingin í Tinga­
nesi – tað bar eisini til.

Men hví skulu vit hava øll hesi 
aðalráðini spjadd um allan býin?

Um landið gjørdi sum Bank­
Nordik og bygdi ein tíðarhóskandi 
bygning, sum kundi hýst allari fyr­
isitingini, øllum aðalráðunum – og 
kanska løgtinginum við, so hevði 
uttan iva nógv verið spart, og til­
feingið – sum er starvsfólkið – kom­
ið nógvar ferðir betur til sín rætt. 
Vit høvdu havt faklig umhvørvi 
– tvørtur um aðalráð og fyrisiting­
arligar greinir.

Tað er einki at ivast í, at nógv 
kundi verið spart, og at nógv fólk 
kundu gjørt nógv meira til nyttu 
við, at ráðini vóru í sama húsi.

Og bygningurin nýtist ikki at 
liggja í miðbýnum ella á Tinganesi. 
Ov mikið av plássi er – eisini um tað 
skuldi verið innan fyri Stóragarð.

Tað ber til at gera broytingar – og 
broytignar til tað betra. Politikkur 
er at vilja – og at vilja broytingar.

Kanska nýggi løgmaður fær 
nakað at at hugsa um, hvussu hann 
bæði kann spara og menna í senn.

øll aðalráð í einum húsi

Vit fl yta 
í nýtt 
høvuðssæti 
Týsdagin 15. september lata vit upp í 
nýggja høvuðssætinum á Oknarvegi 5 
í Havn. Eftir hetta verður alt virksemi 
okkara í Havn savnað á einum stað.

Deildin í Niels Finsens gøtu og Vinnudeildin í Húsagøtu

hava opið sum vant til og við fríggjadagin 11. september. 

Mánadagin 14. september

er avgreiðslan stongd, men telefonirnar 

svara sum vant. 

Týsdagin 15. september

letur avgreiðslan upp í nýggja høvuðssætinum,

og viðskiftafólk okkara eru vælkomin á gátt.

Almenn móttøka verður fríggjadagin 2. oktober.

www.banknordik.fo

Tá misálitisuppskotið varð 
reist á løgmann beint eftir 
ólavsøku, vóru tað bara 
níggju tingfólk, sum stuðla 
løgmanni við at atkvøða 
ímóti uppskotinum.

Teir 9 stuðlarnir hjá løg­
manni vóru:

Jógvan á Lakjuni
Gerhard Lognberg
Edva Jacobsen
Jóna M. Mortensen
Helgi Abrahamsen
Alfred Olsen
Rósa Samuelsen
Jenis av Rana
Bill Justinussen
Av hesum 9 fólkunum 

vóru bara 6 úr Sambands­
flokkinum. Tríggir sam­
bandstingmenn atkvøddu 
blankt. Teir vóru:

Reimund Langgaard
Bárður Nielsen
Eivin Jacobsen
Av teimum 9, sum tá um­

boðaðu Sambandsflokkin á 
tingi er Bárður Nielsen tann 
einasti, sum varð afturvald­
ur.

Løgmaður gjørdi løgtings­
valið til eitt val um fólksins 
dóm á seg sjálvan og sam­
gonguni.

Løgmaður fekk fólksins 
dóm – og tað fingu stuðlar 

hansara eisini. Tí veljarin 
vrakaði tey øll somul.

Sambandsflokkurin og 
Fólkaflokkurin vórðu um­
boðaðir við tilsamans 24 fólk­
um á tingi og í landsstýri. 9 í 
part í løgtinginum og 3 í part 
í landsstýrinum.

Á valinum varð hesin 
bólkurin reduseraður niður í 
helvt – tilsamans 12 fólk. Nú 
Annika Olsen hevur vent 
Fólkaflokkinum bakið, eru 
bara 11 eftir.

Fólkið dømir, og fólksins 
dómur er rættur, plaga polit­
ikararnir at siga.

Allir stuðlarnir hjá Kaj 
Leo fullu á valinum

Apropos fólksins dóm, so 
er tað fyrstu ferð í Føroya 
søgu, at allir flokkarnir í 
landsstýrinum verða skift­
ir út eftir eitt val.

Síðani heimastýrislógin 
kom í gildi í 1948 hava vit 
havt 19 løgtingsval. Sam­
gongur hava verið skipaðar 
millum sum oftast tríggjar 
flokkar. Tvær ferðir, í 1950 
og í 1991, eru tveyflokka­
samgongur skipaðar – og 
fýra ferðir, í 1985, 1994, 2002 
og í 2011, fýraflokkasam­
gongur.

Eftir hesum at døma 
áttu vit at væntað okkum 

stórar broytingar. Sagt 
verður altíð, at »samgongan 
byggir á ta undanfarnu 
samgonguna«. 

Men hesini orðini kann 
Aksel V. Johannesen gera 
til skammar í dag, tí hend­
an samgongan byggir ikki á 
tey fólkini, sum fyrra sam­
gongan bygdi á.

Spurningurin er so, 
hvussu gamla andstøðan 
megnar at liva upp til tað 
stóra álit, sum veljarin gav 
henni við at varpa Fólka­
flokkin, Sambandsflokkin 
og Miðflokkin úr Tinganesi.

Fyrstu ferð at and­
støðan tekur yvir

Nógvar kreftir kundu verið 
betri brúktar á einum stað

Kaj Leo Holm Johannesen, løgmaður, setir Akseli 
V. Johannesen sum landsstýrismann frá 20. juli 
2009. Í morgin verður tað Aksel V. Johannesen, sum 
fer at seta sjey nýggja landsstýrsfólk í starv


